Xutbeya Kurdi (Kiirtce Hutbe)
DI CARCOVEYA ETIiK U EXLAQI DE TEVGERIN

(RASTI, EMINi U HEQPERWERI)

“Bi rasti, Allah ji we re ferman dike ku hiin emaneté bidin ehilé wé. Dema hiin di navbera mirovan
de hukim dikin, bi edaleté hukim bikin. Allah bi v€ yeké ciqas sireteke xwes li we dike! Béguman,

Allah Semi‘ 0 Basir e. Ew gotin G hukmén we bi temam1 dibihize G hem kirinén we bi temami
dibine.” (Nisa, 4/58)

Misilmanén muhterem!

Hutbeya me dé li ser rasti, emini 0 heqperweriyé be. Ev her sé€, ji prensibén bingehin in ku mirov di
cargoveya etik 0 exlaqi de li gor wan tevdigere.

Etik, besek ji ilmén civaki ye. Etik, behsa maneya qimet G qaydeyén exlaqi dike. Herwiha, dipirse
ku ev gimet 0 qayde li ser ¢i sedeman in i ¢ima kirinek rast an xelet té hesibandin.

Exlaq, taybetmendiyén manewi 0 xisletén mirovan in ku dibin sedem ku mirov bag an xerab were
nasin. Herwiha, tevgerén ku mirov bi fradeya xwe 0 bi tesira van xisletan dike ji, di nav exlaq de ne.

Exlaq, zédetir behsa qaydeyén ku di jiyané de tén jiyin dike. Etik ji behsa fikirin G hizirkirina li ser
van qaydeyan dike.

Rézgirtina qimet 0 qaydeyén etik G exlaqi, stina sereke ya biiyina insané kamil e. Herwiha, ji bo ku
mirov Misilmaniyé bi awayeki rast temsil bike, lazim e ku van qimet 0 qaydeyan biparéze.

Li gor Islamé, divé réyén ku digihijin armancén mesr(, ew ji mesra bin.

Ev nérin, li ser hin qimet 0 qaydeyan hatiye avakirin ku di Qur’ané de bi eskere i gelek caran tén
te’kidkirin. Ji wan ji rasti, duristi, edalet, riayeta emaneté, zirar nedana nizama gisti G berdewami di
genciyé€ de ne.

Rasti, edalet, emanet i berpirsiyari, di ayetén Qur’ané de tené weki feziletén kesane nayén ditin. Ew
di heman demé de bingehé nizama civaki 0 astiyé ne.

“Ey kesén ku iman anine! Ji Allah bitirsin @i bi mirovén rast re bin.” (Tewbe, 9/119)

Ev ayet dide zanin ku réya exlaqi tené bi hewldana kesane nayé parastin. Herwiha, bi sulira civaki
xurtir dibe.

Yek ji te’kidén herl xurt én Qur’ané derbaré bicihanina edaleté bi awayeki prensibi de, ev ayet e:

“Ey kesén ku iman anine! Li ser heqiy€ bisekinin G bi hemi héza xwe, di hem( karén xwe de
edaleté bicih binin...” (Nisa, 4/135)

Di vé ayeté de, tist€ ku taybet balé dikisine, ifadeya “qewwamin” e. Bi vé ifadeyé€, ferman té dayin
ku edalet were “li ser piyan ragirtin.” Ev yek ne t€ wé maneyé ku mirov bédeng bimine, 1€ té wé
maney¢ ku mirov bi awayeki aktif edaleté biparéze.

Di vé carcoveyé de edalet, ne tené qimeteke razber e ku divé mirov pé bawer bike. Edalet prensibek
e ku t€ jiyin G té jiyandin.

Herwiha, ayeta kerime nisan dide ku exlaqé Qur’ané evrensel e (i Qur’an ji van prensiban tawiz
nade.



Li vir, tevgera exlaqi tené weki fezileteke kesane nayé€ ditin. Di heman demé de, weki
berpirsiyariyek ku bi imané ve girédayi ye, té ditin.

Di Qur’ané de, li gel rasti, edalet (i emaneté, gelek qimetén exlaqi yén din ji tén te’kidkirin. Weki
sebr, merhemet, efiikirin, tewaz, iffet, genaet, wefa, amadebiina ji bo istisareyé, itidal Gt denge.

Ev gimet tené feziletén ku di hundiré mirov de pés dikevin, ninin. Di heman demé de, di jiyana
civaki de ji bo arami, ewlehi i berdewamiya edaleté weki teminat tén ditin.

Di jiyana Péxemberé me (s.a.s.) de, em nimlneyén herl xwes én exlaqé dibinin.
Yek ji hedisén ku di vé mijaré de té bira me, ev e:

“Ji rastiy€ dir nekevin. Ji ber ku rasti mirovan ber bi genciyé€ ve dibe, genci j1 mirovan ber bi
cenneté ve dibe. Mirov her ku rast dib¢je 1 rastiy€ berdewam dike, di dawiyé de 1i cem Allah weki
‘Siddiq’ té nivisandin. Yani, rasti bliye parceyek ji kesayetiya wi.” (Buxari, Edeb 69)

Ev hedis nisan dide ku rasti ne feziletek e ku tené€ ji bo demeké be. Rasti yek ji stlinén bingehin én
kesayetiya mirov e.

Derbaré ku exlaqgé xwes yek ji sifetén bingehin én mu’min e, gelek hedis hene.
Restilullah (s.a.s.) dibéje:
“Ji we kesé heri xér, ew e ku exlagé wi heri xwes e.” (Muslim, Birr, 59)

Bi vé gotiné, Resllullah (s.a.s.) te’kid dike ku exlaq, di qimet G bilindbina mu’min de pivana
bingehin e.

Ebi Zer (r.a.) dib&je ku Péxemberé me (s.a.s.) ji wi re wiha got:

“Li ku deré dibe bila bibe, li hember Allah berpirsiyariya xwe ji bir neke! Pisti xerabiyeke,
yekser genciyeké bike, da ku ew xerabiyé ji holé rake. Bi mirovan re ji bi exlageki xwes
tevbiger!” (Tirmizi, Birr, 55)

Ev hedis tine bira me ku ji bo bliyina Misilmaneki bas, tené ibadet téré nakin. Tékiliya mirov bi
Allah re giring e. Herwiha, lazim e ku Misilmani di nav civake de ji, di tevger 0 kirinén mirov de
were ditin.

Rojeké Péxemberé me (s.a.s.) bi sehabe yén xwe re bli. W1 got:

“Birayé xwe, ¢i zalim be ¢i mezliim be, alikariya wi bike.”

Yek ji sehabe pirsi: ““Ya Restlallah! Em alikariya mezltim dikin, 1€ em € cawa alikariya zalim
bikin?”

Péxemberé me (s.a.s.) got:
“Tu nahéli ku ew zulmé bike. Ev e alikariya wi.” (Buxari, Mezalim, 4)

Ji v€ hedisé em fém dikin ku edalet tené ew nine ku mirov li kéleka mezliim bisekine. Lazim e ku
mirov zalim ji ji zulm G neheqiyé dir bixe. Ev ji par¢eyek ji edaleté ye.

Ji aliyé din ve, di ayet 0 hedisan de derew, nemime, xibet kirin, iftira, kibr, israf, ruswet,
gezenckirina bi neheqi, xapandin G zulm bi eskere hatine gedexekirin. Ji ber ku ev kirin ziraré didin
civakeé.

Di vé mijaré de, em dikarin vé hedisa Res0ilé Xwed¢ (s.a.s.) bibir binin:
“Hin di ses tistan de soz bidin min, ez ji ji we re Kkefil bibim ku hiin bikevin cenneté:

1- Dema diaxivin, derewan nekin.
2- Dema soz didin, soza xwe bi cih binin.
3- Dema tistek ji we re té emanet kirin, xiyaneté li emaneté nekin.



4- Cavén xwe ji haraman biparézin.

5- iffeta xwe biparézin! Ji zinayé dir biminin.

6- Dest it zimané xwe kontrol bikin. Wan ji haraman biparézin.”
(Ehmed bin Henbel, Musned, 5/323)

Ev hedis dide zanin ku exlaqé Islamé ji mu’minan dixwaze ku ji tevgerén xerab xwe biparézin 0
xwe kontrol bikin.

Di hediseke din de wiha té gotin:

“Ji derewkariya mirov re bes e ku ew her tisté ku dibihize, béje.”
(Ebi Dawiid, Edeb, 80; Muslim, Muqeddime, 5)

Herwiha, em dikarin vé hedisé ji bibir binin:

“Kesé ku me bixapine, ji me nine.”
(Muslim, Iman, 164)

Di riwayeteke din de ji Péxemberé me (s.a.s.) dibéje:
Cia Guilh (B (yay

“Kesé ku bixapine, ji min nine.”
(Muslim, Iman, 189)

Xapandin, tevgereke ku li immeta Restlé Xwedé (s.a.s.) bé, nine.

Bi kurtasi, prensibén exlaqi yén ku di ayet G hedisan de tén te’kidkirin, bi eskere nisan didin ku
Islam dixwaze exlaq di navenda jiyana mirov de be. Gotinén Resiilé Xwedé (s.a.s.) j1 nisan didin ku
exlaq ne tené tistek e ku din temam dike; exlaq parceyek bingehin ji din e.

Di perwerdeya exlaqi de, tené zanina teorik téré nake. Lazim e ku mirov exlaq bi jiyin G jiyandiné
fér bibe.

“Sireta heri tesirker, ew e ku mirov bi hal @ tevgera xwe dide.” Herwiha, “Pirsgirék tune ku bi
hal @ tevgera bas neyé careserkirin.”

“Kémasiya cthana Islamé ne ilm e, ne teknoloji ye @i ne ji dewlemendi ye. Kémasiya wé ew e
ku jiyana mu’minan di hal G tevgerén wan de bi awayeki rast nayé ditin.”

Di vé mijaré€ de, kesén ku bi exlaq G tevgerén xwe dibin nim{ine, muesseseyén ku mirov pé bawer
dikin 0 sutira civaki gelek giring in.

Bi kurtasi, lazim e ku her yek ji me, ji bo xatiré Rebbé xwe, Péxemberé xwe 0 diné xwe, bi hal 0
tevgerén xwe wisa be ku kesén li me dinérin bibéjin:

“Di riyé wi de derew tune.”
(Sohbet-i Canan, Mii’mince Goriintii ve Hal Dili)

Mizgini ji wan kesan re be ku cawa qimet G serefa xwe diparézin, wisa ji heq 0 hiqliga kesén din
diparézin!

Mizgini li wan kesan be ku di her hali de, di ¢cargoveya etik 0 exlaqi de tevdigerin!

“Bi rasti, Allah ji we re ferman dike ku hiin emaneté bidin ehilé wé. Dema hiin di navbera mirovan
de hukim dikin, bi edaleté hukim bikin. Allah bi vé yeké ¢iqas sireteke xwes i we dike! Béguman,
Allah Semi* 0 Basir e.” (Nisa, 4/58)

Misilmanén muhterem!

Islam ji me dixwaze ku em di hemi jiyana xwe de bi exlaqeki xwes tevbigerin. Rasti, emini, edalet
1 berpirsiyari ji qimetén bingehin én exlagé Islamé ne. Ji bo ku mirov Misilmaniyé€ bi awayeki rast
temsil bike, lazim e ku van qimetan tené bi gotinan nebéje, di jiyana xwe de j1 biji.

Exlaq, di té€kiliya me bi Allah re 0 herwiha di té€kiliya me bi mirovan re xwe nisan dide. Miroveki
xwedi exlaq, rast dibéje, emanetan diparéze, soza xwe bi cih tine, heq 0 hiqliga mirovan diparéze 0
bi edaleté tevdigere. Edalet ji tené ew nine ku em alikariya mezlim bikin. Lazim e ku em li hember
zulm 0 neheqiyé ji bisekinin G zalim ji zulmé dir bixin.

Péxemberé me (s.a.s.) dibéje: “Ji we kesé heri xér, ew e ku exlaqé wi heri xwes e.” (Muslim,
Birr, 59) Bi vé gotin€, em fém dikin ku exlaq ne tené tistek e ku din temam dike; exlaq par¢eyek
bingehin ji din e. Di jiyana Péxemberé me (s.a.s.) de j1 em nimiineyén heri xwes én rasti, emanet,
merhemet G edaleté dibinin.

Di heman demé de, Islam ji me dixwaze ku em ji tevgerén xerab dir biminin. Derew, nemime, xibet
kirin, iftira, kibr, israf, ruswet, gezenckirina bi neheqi, xapandin G zulm hem ziraré didin mirov
hem ji ziraré didin civaké. Ji ber v€ yeké, lazim e ku mu’min xwe kontrol bike i di gotin G kirinén
xwe de baldar be.

Exlaq tené bi zaniné nayé férbiin. Lazim e ku mirov exlaq bi jiyin G jiyandiné fér bibe. Sireta heri
tesirker ew e ku mirov bi hal G tevgera xwe dide. Ji ber vé yeké, lazim e ku em bi exlaq 0 tevgerén
xwe ji kesén din re bibin nimine. Kesén li me dinérin, divé rasti, emini, edalet G exlagé xwes di me
de bibinin.

Mizgini ji wan kesan re be ku ¢awa qimet 0 serefa xwe diparézin, wisa ji heq 0 hiqliga kesén din
diparézin!

Mizgini ji wan re be ku di her hali de, di ¢arcoveya etik G exlaqi de tevdigerin!

